
Inkosikazi yama phezu kwewatha 
elilomsindo, amehlo akhe ekhangele 
isenzakalo esisabekayo. 
Indodana yakhe 
yayisifa. Umama 
lokwakunguMaria, 
njalo wayeme 
eduze kwendawo 
lapho uJesu 
abethelwa khona 
esiphambanweni.



Konke lokhu 
kwenzakala 
njani? UJesu 
engabe 
wakwenza 
njani ukuthi 
impilo yakhe 
iphele 
ngendlela 
ehawulisayo 
kangaka?



UNkulunkulu 
wakuvumela njani 
ukuthi iNdodana 
yakhe ibethelwe 
esiphambanweni 

ifele khona?
Engabe

wayenza
iphutha uJesu

ngokuba
wayeNgubani?

Engabe 
wehluleka 

uNkulunkulu?



Hatshi! Unkulunkulu 
akehlulekanga. UJesu 
akazange wenze iphutha 
ngitsho. UJesu 
wayesazi kusukela 
ekuqaleni ukuthi 
uzabulawa ngamadoda 
amabi. Lalapho eluSane, 
ubaba ogugileyo 
okwakuthiwa 
nguSimiyoni 
wayemtshelile uMaria 
ukuthi kuzakuba 
lokudana phambili.



Emalangeni 
ambalwa uJesu
engakabulawa, 
kukhona ikhosazana
elabuya lathulula
amakha anukelelayo
eNyaweni Zakhe. 
“Udlalisa imali,” 
kwakhonona abafundi
bakhe. “Wenze
umsebenzi omuhle,” kwatsho
uJesu. “Wenzela ukungcwatshwa
kwami.” Kwaba ngamazwi amangalisayo lawo!



Ngemva kwalokho, 
uJudasi, omunye wabafundi 
bakaJesu abalitshumi 
lambili, wavuma ukunikela 
uJesu kubaphristi 
okwamasiliva 
angamatshumi 
amathathu.



KuPasika yamaJuda, uJesu 
wabalokudla kwakhe kokucina 
labafundi bakhe. Wabatshela 
into ezimangalisayo mayelana 
ngoNkulunkulu lezithembiso 
zakhe kulabo abamthandayo. 
UJesu wasenika isinkwa 
lenkomitsho yokuthi bayabelane. 

Lokhu kwakuzabakhumbuza 
ukuthi umzimba

kaJesu legazi
lakhe kwanikelwa
ukuze kulethe
ukuxolelwa 
kwezono.



UJesu wasetshela abafundi bakhe ukuthi 
uzakunikelwa, njalo bonke bazabaleka. “Mina 
angisoke ngibaleke,” uPhethro waqonqosela. 
“Iqhude lingakakhali, uzakungiphika kathathu,” 
kwatsho uJesu.



Ngobusuku bonalobo, 
uJesu wahamba 
wayokhuleka 
esivandeni 
seGetsemane. 
Abafundi ababelaye 
babanjwa yibuthongo 
balala. “O Baba 
Wami,”  wakhuleka 
uJesu, “… Inkomitsho 
leyi mayisuswe Kimi. 
Kungasenani, kungabi 
yintando yami, kodwa 
kube yintando yakho.”



Masinyane ixuku lafika lapha
esivandeni, lihamba loJudasi. 
UJesu akazange amelane labo, 
kodwa uPhethro waquma indlebe
yomunye wexuku lelo. 
Ngokuthula, uJesu
wayidobha indlebe
wamelapha. UJesu
wayesazi ukuthi
ukubotshwa kwakhe
kwakuyikuthanda
kukaNkulunkulu.



Ixuku leli lathatha uJesu lamusa endlini yomphristi 
omkhulu. Lapho abakhokheli bamaJuda bathi uJesu 

kumele afe. Maduzane,
uPhethro wayeme

eceleni komlilo
wezisebenzi

ebukele.



Abantu bamkhangela kathathu uPhethro besithi, 
“Lawe njalo wawuloJesu!” UPhethro wamlandula 

uJesu kathathu,
njengokuba uJesu

wayetshilo. 
UPhethro

wafunga njalo
wathuka.



Khonapho nje, iqhude 
laselikhala. Kwaba sengani 
li-Lizwi likaNkulunkulu 
kuPhethro. Wathi ekhumbula 
amazwi kaJesu, uPhethro 
wakhala okubuhlungu.



UJudasi wayesezisola 
laye.  Wayekwazi ukuthi 
uJesu wayemsulwa. 
UJudasi wabisela isiliva 
elingamatshumi amathathu, 

kodwa amaphristi bayala 
ukuyithatha.



UJudasi wayijikela 
phansi imali, 
waphuma-
wayozibophela.



Amaphristi aletha uJesu phambili 
kukaPhilathi, umbusi wamaRoma. 
UPhilathi wathi, “Angitholanga 
icala kuNdoda leyi.” Kodwa ixuku 

layala likhala lisithi,
“Kabethelwe!
Kabethelwe!”



Ekucineni, uPhilathi wavuma, 
wasegweba uJesu ukuthi afele 
esiphambanweni. Amabutho 
amdutshuza uJesu, bakhafulela 
ebusweni Bakhe, bamtshaya njalo. 
Bamenzela umqhele wameva
amade acijileyo bamgqokisa. 
Basebembethelela 
esiphambanweni 
ukuze afe. 



UJesu wayekwazi ukuthi wayezakufa ngayonaleyo 
indlela. Wayesazi njalo ukuthi ukufa kwakhe 
kuzaletha intethelelo yezono kubo abawonileyo 

abazobeka ithemba labo Kuye.
Izigangi ezimbili zabethelwa

kanye kanye loJesu.
Oyedwa wayekholwa

kuJesu – wahamba
ePharadise.

Omunye
akazange
akholwe.



Ngemva kwamahola 
okuhlukuluzwa, 
uJesu wathi, 
“Sekuphelile,” 
wafa. 

Umsebenzi 
wakhe 

ubusugcwalisekile. 
Abangane bakhe 
bamngcwaba 

ethuneni 
elifihlakeleyo.



Amabutho abaseRoma 
avala njalo alinda lelo 
thuna. Ukuba kungabi 
khona umuntu 
ozangena, loba 
ozaphuma.



Nxa ngabe indaba leyi icina 
lapha, ibizabe ibuhlungu 
kakhulu. Kodwa 
uNkulunkulu wayenza 
into ebukekayo. 
UJesu akazange 
ahlale efile!



Emadabukakusa elanga lokuqala 
leviki, abanye babafundi 
bakaJesu bathola ilitshe 
lisusiwe ethuneni. 
Bathi bekhangela 
phakathi, uJesu 
wayesengekho 
lapho.



Omunye wamakhosikazi wahlala
lapho ethuneni ekhala. UJesu
wazitshengisela kuye! Wagijima
ngentokozo ukuze ayotshela
abanye abafundi. “UJESU 
UYAPHILA! UJESU 
USEPHENDUKILE 

KWABAFILEYO!”



Masinyane, uJesu wazibonakalisa kubafundi 
bakhe, wabatshengisa izandla zakhe 

ezazilamanxeba awezipikili. Kwakuliqiniso.  
UJESU WAYESEPHILA NGOKUNJALO! 

Wamxolela uPhethro ngokumlandula, 
wasetshela abafundi bakhe ukuthi batshele 
wonke umuntu Ngaye. Wasebuyela ezulwini 

lapho ayevele khona mhlalokhwana 
ngeKhisimusi yokuqala.



Ipasika lakuqala

Indaba evela elizwini likaNkulunkulu, iBhayibhili

itholakala ku

UMathewu 26-28, ULukha 22-24, 
UJohane 13-21

“Isango lamazwi akho lunika ukukhanya.” 
Amahubo 119:130



Isiphetho



Indaba leyi eyeBhayibhili isitshela ngokubukeka 
kukaNkulunkulu owasidalayo njalo ofuna wena ubemazi.

UNkulunkulu uyakwazi ukuthi senze izinto ezimbi, 
lezo azibiza ngokuthi yizono.  Umjeziso wesono yikufa, kodwa 

uNkulunkulu uyakuthanda kakhulu okokuthi Wakuthumela iNdodana 
yakhe, yona eyiyo yodwa, uJesu, ukuze afele esiphambanweni 

ejeziselwa izono zakho. UJesu wasevuka kwabafileyo wahamba ekhaya 
eZulwini! Nxa ukholwa kuJesu njalo umcele ukuba akuthethelele izono 

zakhe, Uzakwenza lokho! Uzabuya ahlale ngakuwe, 
lawe uzahlala Laye ngokunaphakade.

Nxa ukholwa ukuthi lokhu kuliqiniso, tshono lokhu kuNkulunkulu:
Kuwe Jesu, ngiyakholwa ukuthi UnguNkulunkulu, njalo wabangumuntu 
ukuze ufele izono zami njalo kathesi Uyaphila ngokunjalo.  Ngicela 

ungene enhlizweni yami ungithethelele izono zami, ukuze ngibe lempilo 
entsha kathesi, kwelinye ilanga ngihambe ngiyokuba Lawe 

ngokunaphakade. Ngiyacela ukuba ungingcedise ngiKuhloniphe 
ngiKuphilele njengomntwana Wakho.  Amen.

Funda iBhayibhili njalo ukhulume loNkulunkulu 
nsukuzonke!  Johane 3:16

